
Seduta tat-28 ta' Frar, 2014

Appell Civili Numru. 88/1997/2

Power Projects Limited
V.
Serena Holidays Limited

1. Dan huwa appell tas-socjeta attrici minn sentenza
moghtija fis-27 ta’ April 2010 Ii ikkundannat lis-socjeta
konvenuta thallas biss parti mis-somma mitluba mill-attrici
u ordnat illi I-imghax jibda jghaddi minn dakinhar tas-
sentenza. L-appell huwa biss mid-decizjoni dwar minn
meta kellu jibda jghaddi I-imghax.

2. Is-socjeta attrici kienet talbet illi I-qorti tikkundanna
lill-konvenuta thallasha tlittax il-elf, seba’ mija u sittax-il lira

u ghoxrin ¢entezmu (Lm13,716.20) — illum wiehed u tletin
elf, disa’ mija u hamsin euro u hmistax-il ¢entezmu
(€31,950.15) — prezz ta’ panoramic lift u tgeghid u com-
missioning tieghu flukanda proprijeta tas-socjeta
konvenuta. Il-konvenuta ressget I-e¢cezzjoni (i) illi t-talba
hija intempestiva, billi I-lift ma kienx tal-kwalita miftiehma u
t-tgeghid ma sarx sew, u (ii) illi s-somma mitluba hija wisq.
3. L-ewwel gorti gatghet il-kawza billi ikkundannat lill-
konvenuta thallas lill-attrici hdax-il elf u wiehed u ghoxrin
euro u hmistax-il centezmu (€11,021.15), bl-imghax minn
dakinhar tas-sentenza wara |li ghamlet dawn il-
konsiderazzjonijiet:

“Illi din hija kawza maghmula mis-socjeta attri¢i sabiex is-
socjeta konvenuta thallas lilha l[-ammont ta’ €20,929
(Lm13,716.20) rapprezentanti bilan¢ minn somma akbar
rapprezentanti valur u provista, installazzjoni u
commissioning ta’ paranomic lift mis-socjeta attri¢i fuq
inkarigu tas-socjeta konvenuta ... ... ... filwaqt li min-naha
taghha s-so¢jeta konvenuta eccepiet li t-talba hija
intempestiva ghaliex il-lift hekk supplit u |-materjal uzat
ghall-installazzjoni tieghu ma kinux skont il-kwalita
pattwita u x-xoghol ta’ installazzjoni ma sarx skont is-

sengha u l-arti; inghad ukoll li [-ammont mitlub huwa
inkorrett u eccessiv.
“Ili I-periti teknici ... ... ... ikkonkludew li:-

“(1) Li I-lift kif gie fornut fil-partijiet I-iktar necessarji kien
accettabbli ghall-fini ta’ kif kien specifikat u accettat mill-
attur [recte, mis-socjeta konvenutal.

“(2) i kif gie mibghut il-lift kellu nugqasijiet ta’ accessorji
minn kif kien specifikat.

“(3) Hli kien hemm patrtijiet li gew installati hazin jew il-
materjal taghhom kien difettuz.

“(4) i s-soc¢jeta konvenuta fi¢-Cirkostanzi li sabet ruhha
fihom ma accettatx I-atteggament tas-socjeta attrici
rigward il-mod kif giet trattata, b’dan li dahhal terzi persuni
sabiex jirrangaw in-nuqqasijiet li kien hemm.

“(5) i I-kabina kellha nuqqgasijiet ta’ weather proofing u
forsi wkoll ippenetra xi ilma mil-landing doors.

“Illi ghalhekk ikkonkludew li hafna min-nuqqasijiet setghu
jigu rrangati — u fil-fatt hekk ghamlet is-so¢jeta konvenuta
wara xi zmien konsiderevoli, anke jekk I-istess saru bi
spiza, dewmien u skariggi ohra, u tali spejjez addizzjonali

sabiex il-lift gie supplit u nstallat jogrob ghall-fini ta’
kuntratt li kellha tforni s-socjeta attrici kien jammonta ghal
ghoxrin elf, disa’ mija u disgha u ghoxrin euro (€20,929).
“Illi skont is-sentenza fl-ismijiet Farrugia vs Portelli et (A.C.
— 9 ta’ Ottubru 1987) l-appaltaturi ghandhom jipprestaw
opera sodisfacenti u jirrezistu kull intromissjoni ta’ minn
jinkarigahom, u ma jistghux jezonoraw ruhhom minn
responsabilita ta’ xoghol skont is-sengha ghaliex ighidu li
x-xoghol li ghamlu sar hekk fuq insistenza tas-sid.
Konformament ma’ dan, l-appaltatur ma huwiex mehlus
mir-responsabbilta u din anzi tibga’ tissussisti minkejja i
kien hemm “l-approvazzjoni” tax-xoghol mis-sid, u dan
iktar u iktar meta tali difetti fix-xoghol ma jkunux
immedjatament apparenti u ma jkunux jistghu jigu skoperti
fik-mument ta’ installazzjoni jew konsenja, u l-appaltatur
ghandu jaghmel tajjeb ghad-difetti li johorgu wara
(Bonaventura Camilleri vs John Cuschieri — P.A. (PS) —
31 ta’ Jannar 2003).

“llli hemm differenza bejn dawk li huma difetti essenzjali li
jipprivaw il-haga mill-iskop jew utilita taghha, b’mod |i ma
tibgax tajba ghall-uzu intenzjonat ghaliha u b’hekk il-
kommittent ghandu dritt jitlob ir-rexissjoni tal-kuntratt
minhabba inadempjenza, u difetti mhux essenzjali, meta
ma jistax jinghad li l-appaltatur huwa inadempjenti, izda
ghandu I-obbligu |i jirrepara ghad-difetti jew i jacCetta
riduzzjoni fil-prezz tal-opera minnu fornita.

‘i fil-kkaz li jridu jigu eliminati tali difetti, il-kommittent
ghandu qgabel xejn jirrivolgi ghal dan ghand I|-appaltatur u
jekk dan ma jaghmel xejn jew ma jintlahagx ftehim, ix-
xoghol rimedjali jista’ jsir mill-kommittent u dan “minghajr
iI-htiega ta’ konferma Judizzjali tal-inadempjent u tal-
konsegwenti kundanna tal-appaltatur ghall-attwazzjoni
specifika”. F’dan il-kaz allura I-kommittent jista’ jitlob il-
hlas ta’ danni lilu kkagunati u dan jemani mill-artikolu 1125
tal-Kap. 16 li jobbliga lil kull min jongos milli jesegwixxi I-
obbligazzjoni li huwa jkun ikkuntratta, li jhallas id-danni
(Vol. XXX.i.62), u dan iktar u iktar fil-kaz meta l-appaltatur
ma jwigibx jew ma jirrangax huwa d-difetti li hemm fix-
xoghol kommissjonat, meta hekk interpellat.

“Illi applikati dawn il-principji ghall-kaz in ezami jirrizulta li
I-lift kif installat mis-socjeta attrici kellu numru ta’ difetti fuq
elenkati mill-periti teknici, difetti li jistghu jitgiesu li ma

kinux ta’ natura essenzjali li jwasslu ghar-rizoluzzjoni tal-
kuntratt ta’ appalt, izda xorta wahda serji u mhux
traskurabbli, li setghu jigu rettifikati b’interventi fwagthom
mis-socjeta attrici meta interpellata mis-socjeta konvenuta
permezz ta’ protest gudizzjarju datat 30 ta’ April 1997.

“Ili fuq l-iskorta tal-§urisprudenza citata, is-socjeta attrici
kienet responsabbli |i tirrimedja ghall-istess meta
interpellata, pero jirrizulta li s-soc¢jeta attrici dan irrifjutat li
taghmlu u fil-fatt ma ghamlitux tant li ghamlet din il-kawza
u ghalhekk is-so¢jeta konvenuta kellha d-dritt u kienet
kostretta hija sabiex hija stess tirimedja ghall-istess difetti,
u dan anke in konsegwenza tal-principju li d-danneggjat
ghandu obbligu li jimminimizza d-danni (Mario Blackman
vs Paul Formosa, A.C. — 5 t'Ottubru 1994) u dan is-
soc¢jeta konvenuta setghet taghmlu minghajr il-bzonn ta’
awtorizzazzjoni gudizzjarja. Dawn ix-xoghlijiet riparatoriji
saru mis-socjeta konvenuta u b’effett ta’ dan “gabet il-lift fi
stat li jahdem, kif rawh il-periti teknici, u I-esponent il-perit
legali, fl-atcess tal-5 ta’ Mejju 2006 ...” (para. 32 tar-
rapport legali — fol. 137) u allura s-socjeta attri¢i hija
responsabbli sabiex thallas I-ispejjez ta’ riparar, i
jammontaw ghal €20,929, u allura tali ammont ghandu
jitnaggas mill-ammont mitlub fi¢c-Citazzjoni attrici ta’
€31,950.15 (Lm13,716.20), u ghalhekk jibga’" bilan¢ favur
is-socjeta attri¢i ta’ €11,021.15, u fl-istess waqt la darba I-
lift issa gqed jopera sew |-ec¢ezzjoni tas-socjeta konvenuta
giet b’hekk sorvolata. Din hija |-konkluzjoni raggunta mill-
perit legali u li jidher li I-partijiet adottaw peress i
rremettew runhom ghall-istess u ghalhekk it-talba attrici
ged tigi milqgugha biss ghall-ammont ta’ hdax-il elf u
wiehed u ghoxrin euro u hmistax-il ¢entezmu
(€11,021.15).”

4. B'rikors tas-7 ta’ Mejju 2010 is-socjeta attrici
appellat minn dik il-parti tas-sentenza li ordnat illi I-imghax
kummercjali jibda jghaddi biss minn dakinhar tas-
sentenza flok minn meta saret talba ghall-hlas b’att
gudizzjarju fil-11 ta’ Marzu 1997. L-aggravji fissrithom
hekk:

“I. Id-dejn  dovut mis-soc¢jeta appellata lis-socjeta
appellanti huwa naxxenti minn obbligazzjoni ta’ xorta
kummercjali.

“Issa, l-artikolu 1141(1) tal-Kap. 16 jipprovdi li “Jekk |-
obbligazzjoni tkun ta’ xorta kummerc¢jali jew jekk il-ligi tkun
tiddisponi li I-imghaxijiet ghandhom jibdew ighaddu ipso
jure, l-imghaxijiet ghandhom ighaddu minn dak in-nhar li I-
obbligazzjoni kellha tigi ezegwita”.

“Isegwi ghalhekk li fmaterja ta’ obbligazzjonijiet ta’ xorta
kummercjali huma dovuti interessi ipso jure mill-gurnata li
fiha twettget I-obbligazzjoni u sar dovut il-pagament.

‘Kif determinat minn din I-onorabbli qorti bid-decizjoni
taghha tal-20 ta’ Lulju 1994, wara I|-kawza fl-ismijiet
Francis Penza vs John Mallia, “Meta I-li§i stess tispecifika
li I-interessi huma esigibbli ipso jure fil-kamp kummercjali
dan ifisser li huma ac¢c¢essorji ghat-talba principali”.

“Isegwi li fil-kaz odjern l-interessi legali huma acc¢essorji
ghat-talba princ¢ipali, u huma wkoll dovuti ipso jure; isegwi
allura multo magis, una volta li s-socjeta attrici appellanti,
permezz tal-ittra uffi¢jali taghha tal-11 ta' Marzu 1997,
interpellat lis-socjeta konvenuta appellata sabiex thallasha
dak lilha dovut, I-imghax legali fuq is-sorte finalment
kanonizzata bis-sentenza appellata beda jiddekorri, u
kellu jigi kanonizzat, b'effett mid-data ta’ dik I-ittra uffi¢jali.
‘ii. ~ Xejn ma jiswa li milllammont originarjament mitlub
mis-socjeta attri¢i bl-atti tac-Citazzjoni s-socjeta konvenuta
giet ikkundannata mill-ewwel onorabbli gorti thallasha biss
parti - Lm 4,731.38 (€11, 021.15), oltre |-VAT fuqg tali
ammont, flok Lm 13,716.20 u I-VAT fuqu.

“Fid-dec¢izjoni tas-17 ta’ Frar 2003, Appell Civili Nru
1012/1999 fl-ismijiet Fogg Insurance Agencies Limited
nomine vs Paul Tabone, I-onorabbli Qorti tal-Appell (per
Onor. Imhallef Philip Sciberras) ghamlet is-segwenti
konsiderazzjoni:

“Fuq l-aggravju tal-interessi u d-dekorriment taghhom il-
gorti tinnota li fil-korp tal-avviz I-atturi talbu somma
determinata u specifika. Jirrizulta li I-atturi interpellaw
gudizzjarjament lill-konvenut ghall-hlas taghha in sodis-
fazzjon tad-danni pretizi. Dan jibbasta biex |-ammont
reklamat jibda jattratta I|-interessi (O’'Connor vs Bruno
Olivier a Vol. XVI p.i p. 84). ll-fatt li |-qorti rriduciet I-
ammont ma jfissirx li l-interessi ma jibdewx ukoll ighaddu
minn dak in-nhar tar-rikjam tas-somma, issa ridotta.”
“ll-konsiderazzjoni premessa tapplika b’mod perfett ghall-
fattispecie tal-kaz odjern, u allura jiggustifikaw il-

pretensjoni tas-socjeta appellanti li s-soéjeta konvenuta
appellata kellha tigi ikkundannata mill-ewwel onorabbli
gorti thallas I|-imghax legali fuq is-sorte kanonizzata
b’effett mid-data tal-interpellazzjoni ghall-hlas permezz tal-
ittra ufficjali tal-11 ta’ Marzu 1997, u mhux b’effett mis-27
t'April 2010, id-data tas-sentenza appellata.”

5. Is-sodjeta attrici wiegbet fl-1 ta” Gunju 2010.
6. Fil-fehma ta’ din il-gorti, l-osservazzjoni li ghamlet I-
attri¢i fir-rikors tal-appell taghha, illi “huma dovuti interessi

ipso jure mill-gurnata li fiha twettqget I-obbligazzjoni u sar
dovut il-pagament”, twaqqa’ |-argument kollu taghha Ii I-
imghaxijiet kellhom jibdew ighaddu mill-11 ta’ Marzu 1997.
Fil-11 ta’ Marzu 1997, u wkoll meta nbdiet il-kawza, |-
attrici kienet ghadha ma wettqitx |-obbligazzjoni taghha Ii
tikkonsinja u tgieghed lift li kien jahdem sew u bla difetti u,
billi inadimplenti non est adimplendum, il-konvenuta ma
Kinitx in mora meta ma hallsitx u, ghalhekk, ma bdewx
ighaddu mghaxijiet.

7. Fil-fatt |-attrici bagghet ma wettqitx I-obbligazzjoni
taghha ukoll waqt is-smigh tal-kawza u kellha tkun il-
konvenuta illi tqabbad u thallas lil terzi biex jaghmlu x-
xoghlijiet mehtiega. Meta tqis illi dawn ix-xoghlijiet kienu
jiswew ghoxrin elf, disa’ mija u disgha u ghoxrin euro
(€20,929) u tgabbel dan ma’ kemm kien jiswa I-lift —
wiehed u tletin elf, disa’ mija u hamsin euro u hmistax-il
centezmu (€31,950.15) — ikollok tghid illi n-nuqqgas tal-
attrici ma kienx de minimis u illi din kienet radikalment
inadempjenti fl-obbligazzjonijiet taghha.

8. Billi ghalhekk febda waqt ma jista’ jinghad illi I-
attrici kienet wettqet I-obbligazzjonjiet taghha b’mod illi I-
konvenuta titgies in mora talli ma hallsitx hlief minn
dakinhar li giet bis-sentenza appellata kundannata illi
thallas, ghamlet sew l|-ewwel qorti meta ordnat illi I-
imghaxijiet ighaddu biss minn dakinhar tas-sentenza.

9. ll-qorti ghalhekk ti¢had I-appell, tikkonferma s-
sentenza appellata u tikkundanna lill-attrici appellanti
thallas I-ispejjez tal-appell.

< Sentenza Finali >

